
Topic: Khums o Zakaat 

Aayaat: Surae Anfaal [08], Aayat: 39 to 41 

Namaz allah aur bnde ke relation ko bnata hai aur zakat aur khums bnde ka uske muashray se rabta 

qayam krta hai 

Khums 

-Saalana bachat ka panchwein hissa ka naam khums hai 

Khums kitni cheezo par hota hai 

1)Salaana bachat-Tijarat ya doosray pesho se saal bhr hasil hone wale munafa mein se saal bhr ka 

apna aur apne ahlo ayal ka kharcha nikalne kr baad jo bache , uske panchwein hissa ko khums 

kehhte h  

2)Ma'adin(mines)-Zameen ke andr payi jane wali cheezein jaise sona, chandi , tamba seesa, 

namak , gas petrol, gandhak wagairah. iska ek khaas nisab hai  

3)Khazana- woh maal jo zameen , darakht deewar ya kisi aur jgh rakh diya jaye jahan aam tor pr 

maal na rakha jata jo aur iske baare mai mei yeh bhi ehtemal ho ke kisi musalman ka na ho  

4)ghoota zani se hasil hone wali cheezein moti , monga ya anbar waghera . Iska bhi ek khas nisab 

hai 

5)jung se hasil hone wala maal e ghaneemat -Agr Izn e Imam se kuffar se jang ki jaye to kuffar ke 

ghaneemat ke tor pr hasil hone wale har faide ko maal e ghaneemat kaha jata  

6)woh zameen jo kafir r zimmi kisi musalman se kharide 

Kafir e zimmi- jo islamic hukumat mein is shart ke sath rehta ho ke woh wahan ke hukoomat ki 

taraf se lagaye gaye tax ko ada krega aur iske badle mein hukumat uski jaan , maal aur izzat ki 

hifazat krenge  

7)Maal e haram ,  maal e halaal mein  

Mil jaye aur maal e haraam ki na miqdar maloom ho aur na hi uske malik ke bare mai khbr ho to 

to is soorat mai khums khums niklega aur chahe phir khums ki rakam haram maal se zyada ho ya 

km 

Khums ka saal 

-Kisaan ke liye pehli fasal, naukri pesha ke liye pehli tankhwa, dusre alfaaz mein hr shks ke liye uski 

pehli aamdani ka din .  

Saal ke kharcho mai kya kya shaamil hai? 

-Khoraak aur poshaak 

-ghr ka samaan jaise bartan, qaleen waghera 

-Woh sawari jo kasb o kar ke liye na ho balki zaati kaamon ke liye ho  

-mehmaan ki dawat ke ikhrajaat 

-Shadi byaah ke ikhrajaat 

-Zaruri kitabein 

-Ziyarat ke safar mein khrch hone wali raqam 

-Sadqa, nazar, ya kaffara jo ada kiya jaye  

-Jo inamat ya tohfe kisi ko diye jayein :  aqa e sistani ke mutabiq meeras aur mehr pr khums nahi 

hai lekin inamaat , hadaya aur jaib khrchi in sb pr khums wajib hai 

Khums ke 2 hisse hote 

1)Sehm e imam 

-Allah 

-Rasool(saw) 

-A'imma(as) 

2)Sehm e sadaat  

-Sadaat masakeen(gareeb sadaat) 

-Sadaat yateem(jo masakeen bhi ho ) 

-Sadaat musafir(jo safar mein mohtaj ho jaye) 

 

Zakat kya hai 

-zakat un cheezon pr wajib hota hai jo poore saal ke guzarne ke baad ek khaas miqdaar tk pohnch jayein 

Zakat kin cheez pr wajib hai 

3 categories hoti hai 

1)Ghallat(anaj) 

2)Naqdain(qeemti cheezein) 

3)An'aam(maweshi janwar) 

1)Ghallat: 

A)Gandum(wheat) 

B)jau 

C)khushk khajoor(tamar) 

D)kishmish 

2)Naqdain 

A)Sona 

B)Chandi 

3)An'aam 

A)Oonth (camel) 

B)Gaye(bail/bhains) 

C)Bherdh/Bakri 

*Maal e tijarat: (Ayatullah sistani ke mutabiq ihtiyat e wajib ke tor pr shamil hai) 

Zakat-e-fitra kya hai  

Shab e eid ul fitr ko un afraad par jo shara'it rakhtr ho un pr zakat e fitra wajib hota hai  

Shara'it: 

A)Baaligh ho 

B)Aaqil ho  

C)Kisi ka ghulam na ho 

D)Gareeb na ho 

E)Doosron ka naan-khawar(kafalat yafta) na ho  

Kin logo ki zakat e fitra dena wajib hai 

Jo shks maghrib ke waqt Shab e eid ul fitr ko kisi ka naan-khawar ho, uski fitra ka zimma bhi us shks par 

hoga jo uska kafalat-kuninda hai. bachay choote hon ya bade, muslim ho ya ghair muslim, chahe  woh isi 

shehar mein ho ya dusre shehar mein, sab ki fitra ada krni hogi. Agr kisi ka beta jo uska naan-khawar hai, 

safar pr ho tab bhi uski zakat e fitra ada krni zruri hoti hai. 


